
   «Овчинников вăл «сурăх тирĕ» терĕ...»

   Виталий Станьял | Сăвă

   Овчинников вăл «сурăх тирĕ» терĕ...

Калаканни хăй кашкăр пулмалла,

анчах та шăлĕ катăкрах, паллах,

кĕвĕçнипе вăл çĕтĕлсе тиркерĕ:

Хăйне шансан, пуçне вуçех çĕклеймĕ,

мĕшĕлтетсе те çăпата сырса,

кукша пуçне кусар вĕçпе хырса,

кутник сакки çинчех юлать телейĕ!

Мĕшĕл чăвашĕ ун йышши çын мар:

Нушаллă ӳснĕрен, ачаранах

ун лăпкă чунĕнче çунать кăвар —

Якку Иванĕпе вăл пĕр танах!

Чăваш патриархне вăттакки-этăк,

Патша умне тăратрĕ чыс-чинпа!

Бичурина Нева çинче, курас-тăк —

Ваç-ваç уттарчĕ аслă Пушкинпа,

Хăй ентешне Андрияна мухтарĕ

Çĕр чăмăрĕн пуса каччи туса...

Овчинников — мĕлкеçĕсен мухтарĕ,

Чăваш ӳнерĕн ирĕклĕ мухтавĕ —

Çутта юратакан хастар хусах!

  